
Почитувани  колеги,

ПРОФ. Д-Р ГАБРИЕЛА ЌУРЧИЕВА - ЧУЧКОВА

ПРЕТСЕДАТЕЛ НА КОНГРЕСОТ

Ми претставува голема чест и задоволство да ве поканам да ни се придружите на 9тиот 
Конгрес на Македонското стоматолошко друштво со меѓународно учество, кој ќе се одржи 
од 15ти до 18ти септември 2022 година во Охрид, Хотел Метропол – Метропол Лејк 
Ресорт. 

Конгресот претставува извонредна можност за стручно надоградување и дружење 
на колегите од сите стоматолошки специјалности, специјализанти и студенти на 
постдипломски студии, со внимателно одбрана програма и предавачи кои ќе ги споделат 
своето искуство и сознанија од нивната професионална и научна работа.

Во текот на четирите дена на Конгресот ќе проследите презентации поврзани со 
темата на конгресот „Стоматологијата пред предизвиците на новото време: можности 
и ограничувања“. Во нив, веруваме, ќе најдете одговори на многу ваши прашања и дилеми со 
кои се соочувате во секојдневната клиничка пракса, но и од научен аспект, ќе ги осознаете 
достигнувањата во нашата професија.

Научниот и Организациониот одбор подготвија актуелна и интересна научна програма, 
вклучувајќи и различни интердисциплинарни теми кои ќе бидат презентирани од еминентни 
предавачи од Турција, Словенија, САД, Бугарија, Хрватска, Србија, Грција, Холандија, 
Романија и Северна Македонија. Поканетите предавачи се докажани експерти во својата 
област и се надеваме дека на тој начин ќе постигнеме врвно научно ниво на Конгресот.

Истовремено, покрај конгресните научни активности, ќе биде изложен широк асортиман 
на стоматолошки производи, а ќе бидат презентирани и најновите технолошки 
достигнувања во стоматологијата.

Покрај научната, подготвиме програма која вклучува културни и рекреативни активности 
кои очекуваме дека ќе го направат вашиот престој во Охрид навистина незаборавен!

Ве покануваме и очекуваме во Охрид! 

Со почит,

Проф. д-р Габриела Ќурчиева Чучкова
Претседател на Македонско стоматолошко друштво

ПОСТЕР ПРЕЗЕНТАЦИИ

ОБЛАСТ:  ПРОТЕТСКА РЕХАБИЛИТАЦИЈА & МЕНАЏМЕНТ НА ПАЦИЕНТИ 
СО ДИСФУНКЦИЈА НА ТЕМПОРОМАНДИБУЛАРЕН ЗГЛОБ

ПП 42:  
ЕТИОЛОГИЈА И ПРЕВАЛЕНЦА НА ТЕМПОРОМАНДИБУЛАРНИ ЗАБОЛУВАЊА 
ПОМЕЃУ СТУДЕНТИ НА ДЕНТАЛНА МЕДИЦИНА НА УГД ШТИП

Златановска К.1, Атанасова С.1, Лонгурова Н.1, Нашкова С.1, Димова Ц.1

1. Факултет за медицински науки- Дентална медицина, Универзитет “Гоце Делчев” –Штип, 
Република Северна Македонија

Темпоромандибуларно заболување претставува поим кој вклучува нарушувања на нормалната 
функција на темпоромандибуларните зглобови, џвакалните мускули и околните структури. Овие 
заболувања имаат мултифакторијална етиологија, чија преваленца варира од 20% до 50%. 

Цел: Главната цел на оваа истражување беше да ја одредиме застапеноста на етиолошките 
фактори и преваленцата на темпоромандибуларните заболувања меѓу студенти на Дентална 
медицина при Универзитет „Гоце Делчев‟во Штип. 

Материјал и метод: Истражувањето е спроведено во просториите на Факултетот за медицински 
науки при УГД, со помош на прашалник по Фонсека во писмена форма на вкупно 73 студенти на 
возраст од 19 до 27 години, од кои со женски пол 39 и машки пол 34 студенти. Испитаниците беа 
поделени во три групи и тоа: Група 1 – од 19 до 21 години; Група 2 –од 22 до 24 години и Група 3 – 
од 25 до 27 години. Добиените резултати беа статистички анализирани во статистичка програма 
Statistica 7.1; SPSS17.0. 

Резултати: Потешкотии во отворање на устата, присуство на замор или болка во џвакалните 
мускули, болка во уво или околна област, потешкотии на движењето на долната вилица на страна, 
болки или вкочанетост во вратот, звуци кои потекнуваат од темпоромандибуларните зглобови при 
џвакање или отварање на устата, како и стискањето и шкрипањето на забите, се симтоми чија 
застапеност доминира кај женската популација. 

Заклучок: Раното дијагностицирање на темпоромандибуларните нарушувања е важно за 
спречување на поголеми оштетувања на темпоромандибуларните зглобови. Фонсека прашалникот 
има своја важност во раното дијагностицирање на овие нарушувања кај млада популација, бидејќи 
голем прој на испитаници имаат забележано присуство на симптоми и етиолошки фактори но не 
им посветуваат внимание затоа што не чуствуваат болка.

PP 42: 
ETIOLOGY AND PREVALENCE OF TEMPOROMANDIBULAR DISORDERS AMONG 
STUDENTS OF DENTAL MEDICINE AT UGD STIP

Zlatanovska K.1, Atanasova S.1, Longurova N.1, Naskova S.1, Dimova C.1

1. Faculty of medicine, Dental Medicine, University “Goce Delcev”- Stip, Republic of North Macedonia

Temporomandibular disease is a term that include disorders of the normal function of the temporo-
mandibular joints, masticatory muscles and surrounding structures. These diseases have multifactorial 
etiology, which prevalence varies from 20% to 50%. 

Aim: The main goal of this research was to determine the presence of etiological factors and prevalence 
of temporomandibular diseases among students of Dental medicine at the University „Goce Delcev‟ in 
Stip. 

Material and method: The research was conducted by using a Fonseca questionnaire among 73 stu-
dents aged from 19 to 27 at the Faculty of medical science at UGD, of which 39 female and 34 male. 
The respondents were divided into three groups: Group 1 - from 19 to 21 years; Group 2 - from 22 to 24 
years and Group 3 - from 25 to 27 years. The data were statistically analyzed using statistical program 
Statistica 7.1; SPSS17.0. 

Results: Difficulty opening the mouth, the presence of fatigue or pain in the masticatory muscles, pain 
in the ear or surrounding area, difficulty moving the lower jaw from side to side, pain or stiffness in the 
neck, TMJ clicking sounds when chewing or opening, as well as clenching and gnashing of teeth, are 
symptoms that are predominant in the female population. 

Conclusion: Early diagnosis of temporomandibular disorders is important to prevent major damage to 
the temporomandibular joints. The Fonseca questionnaire has its importance in the early diagnosis of 
these disorders in a young population, because a large number of respondents have noticed the pres-
ence of symptoms and etiological factors but do not pay attention to them because they do not feel pain. 

